- Muhamed Nasirudin E| Albani I




Imami, S/ua]'k[m i nderuar,
Muhadithi
Muhamed Nasirudin EL Albani



Titulli: Pozita e Sunetit né Islam

Autori: Imami, Shejkhu i nderuar, Muhadithi
Muhamed Nasirudin El Albani

Pérktheu: Ylli Rama

Redaktoi: Sashenka Jaupi

Fagosja dhe kopertina: Rajan Alliu

Boton: Qendra “Udha e Besimtaréve”®

Tirané 2012


ok
Inserted Text


Falénderimi i takon vetém Allahut, pagja
dhe nderimi i Allahut gofshin mbi té dérguarin e
Tij, familjen dhe shokét e tij, dhe mbi té gjithé ata
gé e ndjekin até.

Kjo éshté njé ligjératé qé e kam mbajtur né
Doha, kryegytetin e Katarit, né muajin e begaté té
Ramazanit, né vitin 1392 hixhri (1972). Disa
véllezér mé dhané idené gé ta botoja, sepse ka
dobi té madhe, né njé kohé gé muslimanét kané
shumé nevojé pér té tilla trajtesa. Ndaj, duke iu
pérgjigjur kérkesés sé tyre, vendosa ta botoj, né
meényré gé té keté sa mé shumé dobi. Kemi shtuar
né té disa shtjellime né ményré gé ta ndihmojné
lexuesin e nderuar qé ta keté mé té lehté
pérvetésimin e pikave kryesore. Shpresoj tek
Allahu i Lartésuar qé té mé regjistrojé tek ata gé e
mbrojné fené e Tij dhe ndihmojné sheriatin, si dhe
té mé shpérblejé pér kété kontribut.

Vérteté Ai éshté mé Bujari!

Damask, mé 22 muharrem, 1394 hixhri
(15/02/1974)

gm&%ﬂ

Falénderimet dhe Iévdatat i takojné vetém
Allahut, Até e falénderojmé dhe vetém prej Tij
ndihmé dhe falje kérkojmé. Kérkojmé mbrojtje nga
Ai prej vetes dhe punés soné té keqe! Até té cilin e
udhézon Zoti nuk mund ta humbé askush, ndérsa
até gé Ai e |é né humbje nuk mund ta udhézojé
askush pérveg Tij.

Déshmoj se nuk ka té adhuruar me té drejté
pérvec Allahut, i Vetém pa ortak apo rival; ashtu sic
déshmoj se Muhamedi éshté rob dhe i dérguar i
Tij.

Allahu i Lartésuar thoté:

“O ju qé besuat, jini té devotshém ndaj
Allahut me njé devotshméri té vérteté dhe mos
vdisni ndryshe vetém se duke qené muslimané.”
(Al lmran, 102)

“O ju njeréz! Kijeni friké Zotin tuaj qé u ka
krijuar prej njé njeriu té vetém, dhe prej tij krijoi
palén (shogen) e tij, e prej té dyve u shtuan shumé
burra e gra. Dhe kijeni friké Allahun, me emrin e



té Cilit pérbetoheni; ruajini lidhjet farefisnore, se
vértet Allahu éshté Mbikéqyrési juaj.” (En-Nis3, 1)

“O ju besimtaré, pérmbajuni mésimeve té
Allahut dhe thoni fjalé té drejta. Ai (Allahu) ju
mundéson té béni vepra té mira dhe u shlyen
mékatet tuaja. Kush i bindet Allahut dhe té
dérguarit té Tij, ai ka arritur njé fitore té¢ madhe.”
(El-Ahzab, 70-71)

Mé tej, themi se fjala mé e drejté éshté
fjala e Allahut; udhézimi mé i miré éshté udhézimi i
Muhamedit (pagja dhe nderimi i Allahut gofshin
mbi té); punét mé té kéqija jané sajesat né fe; ¢do
sajesé éshté bidat; ¢do bidat éshté humbje dhe ¢do
humbje e ka vendin né Zjarr.

Uné mendoj se nuk do kem mundési qé té
parashtroj pérpara kétyre njerézve fisniké —duke
pasur parasysh se né mesin e té pranishméve ka
dijetaré té médhenj dhe profesoré té nderuar — dig
gé nuk e diné ata. Nése ajo gé mendoj dhe them
éshté e sakté dhe né vendin e duhur, atéheré mé
mjafton gé té jem vetém njé pérkujtues, duke
zbatuar fjalén e Allahut té Lartésuar: “Pérkujto,

sepse pérkujtimi u bén dobi besimtaréve.” (Edh-
Dharijat, 55)

Fjalimi im né kété naté té begaté té
Ramazanit nuk ka té béjé me sgarimin e mirésive
té kétij muaji, apo dispozitave té tij, apo mirésisé
gé ka namazi i natés né té, apo aspekteve té
ngjashme gé pérmendin né kéto net vaizét dhe ata
g€ orientojné njerézit rreth gjérave qé u béjné dobi
agjéruesve dhe u kthehen atyre me mirési dhe
begati. Né fakt, kam zgjedhur gé fjalimi im té jeté
rreth njé c¢éshtjeje shumé té réndésishme, e cila
éshté njé prej bazave té sheriatit: kjo temé do té
jeté rreth réndésisé sé Sunetit né Islam.

Té gjithé jeni né dijeni se Allahu i Lartésuar
e ka zgjedhur Muhamedin (pagja dhe nderimi i
Allahut gofshin mbi té) me profetésiné e Tij, si dhe
e ka dalluar me Zbulesén. | zbriti librin — Kuranin
Fisnik — dhe, njé ndér urdhéresat ishte gé t'ua
sqgaronte até njerézve, si¢ lexojmé né kété varg:
“Ty ta zbritém Kuranin g€ t'u shpjegosh njerézve
até qé u éshté shpallur atyre.” (En-Nahl, 44)

Ajo gé mendoj éshté se sqgarimi i pérmendur
né kété varg fisnik ndahet né dy lloje:

| pari: Komunikimi i fjaléve dhe i fjalive té tij
(Kuranit) né ményré té sakté dhe té qarté, duke
mos fshehur asgjé nga ai, por pércjellja e tij te
umeti ashtu si¢ e ka zbritur Allahu i Lartésuar né
zemrén e Muhamedit (pagja dhe nderimi i Allahut
gofshin mbi té). Ky éshté qéllimi i vargut: “O ti i
Dérguar! Komunikoje até qé t’u zbrit prej Zotit
ténd.” (El-Maide, 67) Né lidhje me kété, Aishja
(Allahu gofté e kénaqur prej saj) ka théné se “ai i
cili u thoté se Pejgamberi (pagja dhe nderimi i
Allahut qofshin mbi té) ka fshehur dicka pér té
cilén ka gené i urdhéruar qé ta komunikojé, dijeni
se ka béré njé shpifje t&¢ madhe ndaj Allahut”, dhe
mé pas citoi vargun gé pérmendém mé lart. Kété e
shénon Buhariu dhe Muslimi.

Né pércjellien e imam Muslimit thuhet:
“Nése i dérguari i Allahut (pagja dhe nderimi i
Allahut gofshin mbi té) do té fshihte dicka nga ajo
gé éshté urdhéruar té kumtojé, do té fshihte fjalén
e Allahut té Lartésuar: “(Pérkujto) Kur i the atij gé
Allahu e kishte shpérblyer (me besim) e edhe ti i
pate béré miré: ‘Mbaje bashkéshorten ténde dhe

ki friké nga Allahu!’ Ti e mbaje fshehté né vete até
qé Allahu do ta zbulonte dhe u frikésoheshe
njerézve, por mé e drejté éshté qé t'i frikésohesh
Allahut.” (EI-Ahzab, 37)

| dyti: Sqarimi i kuptimit té fjaléve dhe
fialive, ose sqarimi i ndonjé vargu kuranor qé umeti
ka nevojé pér sqarimin e tij. Mé sé shumti kjo
ndodh né rastin e atyre vargjeve qé jané té
pérgjithshme (implicite) apo té pa specifikuara, dhe
kéto sgarohen dhe specifikohen népérmjet fjalés,
veprés apo miratimit té tij (pagja dhe nderimi i
Allahut gofshin mbi té).

@W

Fjala e Allahut té Lartésuar: “Vjedhésit dhe
vjedhéses prijuani duart” (EI-Maide, 38) éshté
shembulli mé i miré pér kété. Vjedhési (né kété
rast) éshté njé term i pérgjithshém, ashtu si¢ éshté
edhe dora. Késhtu, éshté pikérisht Suneti i cili
shpjegon se pér cilin vijedhés béhet fjalé; duke
cilésuar si vjedhés até person qé vjedh dicka né



vlerén e njé cerek dinari' e sipér. Profeti (pagja dhe
nderimi i Allahut qofshin mbi té) saktéson: “Dora
pritet vetém nése vidhet njé cerek dinari e sipér”.
Kété hadith e shénon Buhariu dhe Muslimi.

Gjithashtu, praktikén se si dhe né cilin vend
pritet dora e ka sqaruar vepra e Pejgamberit (pagja
dhe nderimi i Allahut gofshin mbi té) ose e
sahabéve, dhe, miratimi qé ai u ka béré veprés sé
tyre. Sahabét ia pritnin dorén vjedhésit tek kycet,
si¢ na béhet e ditur kjo nga librat e hadithit. Suneti
ka sgaruar pérkufizimin e dorés né vargun ku
pérmendet dispozita e tejemumit: “dhe me té
férkoni fytyrat dhe duart tuaja” (EI-Maide, 6),
duke pasur pér géllim me duar, majat e
gishtérinjve e deri te kyget, sic e lexojmé né
thénien e Pejgamberit (pagja dhe nderimi i Allahut
gofshin mbi té): “Tejemumi éshté férkimi i fytyrés

dhe i duarve deri né kyg:e”.2

! Béhet fjalé pér dinarin e floririt gé ka gené né até kohég, qé
né valutén toné i bie 4 gr. e njé gerek flori 24 karatésh, gé
nése do e kthenim né valuté del 4.25 x 50S (qé éshté grami i
24 karatéshit) = 2125 - shén. i pérkthyesit.
2 Ahmedi, Buhariu, Muslimi dhe té tjeré; nga hadithi i Amar
ibn Jasirit (Allahu gofté i kénaqur pre;j tij).

Né vazhdim do pérmendim edhe disa vargje
té tjera kuranore ku nuk mund té kuptohet
térésisht géllimi i duhur qé ka pasur Allahu i
Lartésuar, pérvegse népérmjet Sunetit.

i. Fjala e Allahut: “Ata qé besuan dhe besimin
e tyre nuk e ngatérruan me padrejtési,
atyre u takon té jené té sigurt dhe ata
jané né rrugé té drejté” (EI-En’am, 82).
Shokét e Profetit (pagja dhe nderimi i
Allahut gofshin mbi té) fjalén padrejtési
né kété varg e kuptuan pérgjithshém,
gé pérfshin ¢do padrejtési, edhe nése
éshté e vogél, ndaj dhe kété shqetésim
e shprehén duke théné: — O i Dérguari i
Allahut, cili prej nesh nuk e ka pérzier
besimin e tij me padrejtési!l? — Ai (paqgja
dhe nderimi i Allahut qofshin mbi té) u
tha: — “Nuk éshté ajo pér qéllim, por
shirku. A nuk e keni dégjuar fjalén e
Lukmanit: — Me té vérteté shirku éshté
njé padrejtési e madhe?”

3 Buhariu, Muslimi dhe té tjeré.

ii. Seérish fjala e Allahut té Lartésuar: “Kur té

jeni né udhétim e sipér, nuk éshté
mékat pér ju té shkurtoni namazin,
nése frikésoheni se jobesimtarét do t’ju
shkaktojné ndonjé té keqe.” (En-Nis3,
101) Né pamje té paré ky varg na jep té
kuptojmé se shkurtimi i namazit kur je
né udhétim éshté i kushtézuar me
frikén, ndaj dhe disa prej sahabéve e
kané pyetur té dérguarin e Allahut
(pagja dhe nderimi i Allahut qofshin mbi
té) duke i théné: — Pse ne e shkurtojmé
(namazin) duke gené se tani jemi té
sigurt? — Ai u tha: “Jo. Eshté njé [émoshé
gé ua ka dhéné Allahu, prandaj

pranojeni lémoshén e Tj 4

“Ju u jané ndaluar (t’i hani): ngordhésira

dhe gjaku.” (EI-Maide, 3) Suneti ka
sqaruar se ngordhésira si: karkaleci,
peshku, shpretka dhe mélcia (qé jané
prej gjaku) jané té lejuara. Profeti (paqgja
dhe nderimi i Allahut gofshin mbi té&)
thoté: “Na jané lejuar dy lloje

4 ..
Muslimi.

ngordhésirash e dy lloje gjaku: karkaleci
dhe peshku (me té gjithé llojet tij) si dhe
shpretka dhe mélgia” >

iv. “Thuaju: ‘Né até qé mé éshté shpallur (né
Kuran) nuk po gjej té ndaluar digka nga
ushqgimi, pérve¢ né qofté se ai
(ushqgimi) éshté ngordhésiré, gjak i
derdhur ose mish derri; ai éshté i
ndyté, ose mékat qé éshté therur jo né
emér té Allahut’.” (EI-Enam, 145) Por
Suneti ka ndaluar edhe gjéra té tjera gé
nuk jané pérmendur né kété varg, si,
pér shembull: “Cdo kafshé
mishngrénése dhe ¢do shpend me
kthetra éshté i ndaluar (haram)”. E, né
lidhje me kété temé ka hadithe té tjera
gé ndalojné pér kété, sic éshté fjala e tij
(pagja dhe nderimi i Allahut qofshin mbi
té) ditén e Hajberit, ku tha: “Vérteté
Allahu dhe i Dérguari i tij ju ndalojné gé

> Bejhekiu dhe té tjeré, si fjalé e Pejgamberit. Pércillet edhe si
fjalé e njé sahabiu, dhe zinxhiri i transmetimit éshté i sakté.
Késhtu, kjo merr gjykimin sikur e ka théné veté Pejgamberi
(pagja dhe nderimi i Allahut gofshin mbi té), sepse éshté prej
atyre gjérave gé nuk mund té flitet pér to nga mendja.

t’'i hani gomarét shtépiaké, sepse éshté
mékat”.°

V. “Thuaj: ‘Kush i ndaloi bukurité dhe
ushgimet e mira qé Allahu i krijoi pér
robérit e Tij’?” (EI-Araf, 32) Edhe né
kété rast Suneti na ka treguar se ka nga
ato stoli qé jané té ndaluara. Eshté
saktésuar nga Pejgamberi (pagja dhe
nderimi i Allahut gofshin mbi té) se ai ka
dalé njé dité para shokéve té tij; né
njérén doré kishte méndafshin e né
dorén tjetér floririn, dhe tha: “Kéto té
dyja jané té ndaluara pér meshkujt e

umetit tim dhe té lejuara pér femrat”.’

Pér sa mé sipér, del né pah réndésia gé ka
Suneti né legjislacionin islam. Nése ne do i vérejmé
me kujdes shembujt e pérmendur, duke mos folur
pér shembujt e tjeré gé nuk i cekém, bindemi se
nuk mund ta kuptojmé Kuranin sa dhe si duhet
vetém se me ndihmén e Sunetit.

® Buhariu dhe Muslimi.

’ Hakimi, i cili edhe e ka saktésuar bashké me disa té tjeré.
Shembuj té tillé ka shumé, qé jané té njohur pér ata qé kané
dije rreth hadithit dhe fikhut.

Né shembullin e paré sahabét e kuptuan
sipérfagésisht fjalén padrejtési, megjithése ata
(Allahu qofté i kénaqur prej tyre) ishin ashtu sic i ka
cilésuar Ibn Mesudi kur ka théné se “ata kané gené
mé té mirét e kétij umeti; kané pasur zemrén mé
té kulluar dhe mé té thelluarit né dije, dhe mé me
pak teklif”. Por, megjithaté ata gabuan né kuptimin
e vargut dhe, sikur Pejgamberi (paqgja dhe nderimi i
Allahut gofshin mbi té) té mos i korrigjonte dhe té
mos i drejtonte né kuptimin e drejté té fjalés
padrejtési, se qéllimi éshté pér shirkun, edhe ne do
i ndignim ata né gabimin e tyre; porse Allahu i
Lartésuar na ruajti prej njé gjéje té tillé me
mirésiné e udhézimit té tij (pagja dhe nderimi i
Allahut qofshin mbi té).

Ndérsa te shembulli i dyté, sikur té mos ishte
hadithi gé pérmendém, do té ishim né dyshim, sé
paku pér céshtjen e shkurtimit té namazit né
udhétim, sikurse |1é té kuptohet né pamje té paré
vargu kuranor, pra si¢ u shkoi ndérmend disa prej
sahabéve. Po té€ mos e shikonin té dérguarin e
Allahut (paqgja dhe nderimi i Allahut gofshin mbi té)
duke e shkurtuar, e ta shkurtonin me té kur ata
ishin té sigurt, nuk do e pérftonim kété sqarim.

Kurse né shembullin e treté, sikur t& mos
ishte pérséri hadithi do té bénim té ndaluara disa
ushgime qé i kemi té lejuara, si: karkaleci, peshku,
mélcia dhe shpretka.

Ndérsa te shembulli i katért, sikur t& mos
ishin hadithet gé ne pérmendém do té bénim té
lejuara gjérat té cilat Allahu i ka ndaluar pérmes
gojés sé Pejgamberit té tij, sic éshté rasti me
floririn dhe méndafshin. Duke u nisur nga kéta
shembuj, disa prej seleféve kané théné se “Suneti
éshté gjykatési i Kuranit”.

Kwranin

Eshté pér té ardhur keq ¢gé& disa
interpretues té Kuranit, si dhe disa shkrimtaré
bashkékohoré, kané shkuar me mendimin se
lejohen gjérat qé ne pérmendém né shembujt e
mésipérm, duke u bazuar vetém te Kurani. Né
kohén toné ka dalé njé grup gé quhen kuranijunét,
té cilét e interpretojné Kuranin sipas tekave dhe
mendjeve té tyre, duke |éné ménjané Sunetin e
sakté. Pér ta Suneti éshté njé ndjekés i tekave té
tyre: nése njé pjesé e Sunetit i plotéson tekat e

tyre, atéheré kapen pas saj. Pejgamberi (pagja dhe
nderimi i Allahut gofshin mbi té) na ka treguar pér
kéta persona né njé hadithi té sakté, ku thoté: “Té
mos e pésojé ndonjéri prej jush, duke qgené i
mbéshtetur né kolltuk e tij, qé i vien njé urdhér pér
té cilin uné kam urdhéruar ose ndaluar e té thoté:
‘Nuk e di! Ndjekim até qé gjejmé né librin e
Allahut’.”®

Po ashtu, prej gjérave gé éshté pér té ardhur
keq éshté se njé shkrimtar i nderuar ka shkruar njé
libér rreth legjislacionit islam dhe besimit té tij, ku,
né parathénien e librit ka pérmendur se kur e ka
shkruar librin nuk ka pasur referenca té tjera
pérveg Kuranit!

Ky hadith i sakté tregon né ményré té preré
se legjislacioni islam nuk éshté vetém Kurani, por
edhe Suneti. Ai i cili kapet pas njérit duke |éné
tjetrin, ai nuk éshté kapur pas asnjérit prej tyre,

8 E shénon Tirmidhiu. Né& njé version tjetér lexojmé: “Até qé
gjejmé né té (Kuran) nga té ndaluarat, ndalohemi. Dijeni se
me té vérteté mua mé éshté dhéné Kurani, por edhe dicka e
ngjashme me té.” Né njé tjetér: “Dijeni se ndalesa e té
Dérguarit té Allahut éshté e njéjté me até qé ka ndaluar
Allahu”.

sepse secili syresh urdhéron pér ndjekjen e tjetrit,
sic ka théné i Lartésuari: “Ai i cili i bindet té
Dérguarit i éshté bindur Allahut.” (En-Nis3, 80)

“Pér Zotin ténd jo, ata nuk jané besimtaré
(té asaj qé té zbriti ty as té asaj para teje) derisa
té té zgjedhin ty pér té gjykuar pér konfliktet mes
tyre, e pastaj (pas gjykimit ténd) té mos ndiejné
pakénaqési nga gjykimi yt dhe, (derisa) té té
binden singerisht.” (En-Nisa, 65)

“Kur Allahu ka vendosur pér njé ¢éshtje,
ose i dérguari i Tij, nuk i takon (nuk i lejohet) asnjé
besimtari dhe asnjé besimtareje qé né até ¢éshtje
té tyre personale té kérkojné ndonjé zgjidhje
tjetér. E kush e kundérshton Allahun dhe té
dérguarin e Tij, ai éshté larguar shumé larg sé
vértetés.” (El-Ahzéab, 36)

“Cfaré ju jep Pejgamberi, merreni, e ¢faré
ju ndalon, pérmbajuni.” (El-Hashr, 7)

Me rastin gé pérmendém kété varg, mé
pélgen shumé ajo gé tregohet prej lbn Mesudit
(Allahu gofté i kénaqur prej tij), ku thuhet se u

takua me njé grua, e cila i tha: — A ti je ai i cili thua
se Allahu i ka mallkuar graté gé i heqin vetullat dhe
graté qé ua hegin vetullat té tjerave (béhet fjalé
pér njé hadith né lidhje me kété ¢éshtje)?! — Ai i
tha: — Po. — Ajo ia ktheu: — Uné e kam lexuar librin
e Allahut gé nga fillimi e gjer né fund dhe nuk e
kam gjetur até gé thua ti!l — Ai i tha: — Nése tido e
kishe lexuar, do e kishe gjetur. A nuk e ke lexuar
fjalén e Allahut: “Cfaré ju jep Pejgamberi, merreni,
e c¢faré ju ndalon, pérmbajuni”’!? — Ajo i tha: —
Patjetér! — Ai i tha: — Kam dégjuar té Dérguarin e
Allahut (paqgja dhe nderimi i Allahut gofshin mbi té)
duke théné: “Allahu e ka mallkuar até grua qé i heq

vetullat e saj” .°

For 2 Luptuar Kasanin nad mpafton vetim dija

Duke marré parasysh até gé trajtuam, éshté
e garté se nuk ka mundési askush, sado filolog i
madh té jeté né gjuhén arabe dhe letérsiné e saj,
té kuptojé Kuranin Fisnik vetém népérmjet gjuhés,
pa u mbéshtetur né kuptimet gé i ka dhéné Suneti i

® Buhariu dhe Muslimi.

Pejgamberit (pagja dhe nderimi i Allahut qofshin
mbi té); pérmes e fjaléve apo veprave. Ky njeri nuk
mund té jeté mé i ditur né gjuhén arabe sesa
shokét e Pejgamberit (pagja dhe nderimi i Allahut
gofshin mbi té), té ciléve u zbriti Kurani né gjuhén
e tyre. Sepse, né gjuhén e tyre akoma nuk ishin
futur fjalét e huaja apo gabimet, e megjithaté ata
gabuan né kuptimin e vargjeve qé pérmendém, kur
u mbéshtetén vetém te kuptimi gjuhésor.

Prandaj, sa mé shumé gé njeriu éshté i
ditur rreth Sunetit, ag mé shumé éshté i priré té
kuptojé Kuranin e té nxjerri rregulla prej tij; né
krahasim me njé tjetér i cili nuk ka njohuri rreth
Sunetit. E si mund té jeté puna mé até qé nuk ka
meésuar pér Sunetin e nuk i kthehet fare atij?!

Késhtu g€, prej rregullave bazé qé kané réné
né ujdi té gjithé dijetarét, éshté se Kurani
shpjegohet me Kuran dhe Sunet'®, e mé pas me
fjalét e sahabéve e késhtu me radhé.

1% Nuk themi ashtu sikurse &shté béré e njohur pér shumé
njeréz té dijes, gé: Kuranin e shpjegojmé me Kuran, e nése
nuk e gjejmé shpjegimin e tij né Kuran, i kthehemi Sunetit.
Kété do e shpjegojmé edhe mé tej né fund té késaj broshure,

Késisoj na béhet i garté devijimi i atyre
dijetaréve qé jané marré me filozofi*!, si ata té
vjetrit ashtu edhe té rinjté syresh. Né kété ményré
ata kundérshtuan besimin e seleféve, té mos flasim
pastaj pér kundértiné qé kané né lidhje me
gjykimet: e gjithé kjo éshté si pasojé e largimit nga
Suneti, si dhe rrjedhojé e dhénies pérparési
mendjeve e tekave té tyre né lidhje me vargjet e
Kuranit qé flasin pér cilésité e Allahut. Dicka shumé
e bukur éshté pérmendur né librin Sherh Akidetu
Tahavije (f. 212), ku thuhet: “Si mund té flasé pér
¢céshtjet bazé té fesé dikush i cili nuk e merr dijen
nga Kurani dhe Suneti, por nga X-i dhe Y-ni? E nése
ai pretendon se e merr dijen nga libri i Allahut,
shpjegimin e tij nuk e merr nga hadithi i té
Dérguarit (paqgja dhe nderimi i Allahut gofshin mbi
té). Ai nuk e hedh shikimin te hadithi e as te fjalét e
sahabéve e tabiinéve, urtési gé na jané pércjellé
nga pérzgjedhja gé kané béré dijetarét e njohur, té
cilét nuk na kané pércjellé vetém fjalét e Kuranit,

kur té flasim pér hadithin e Muadh ibn Xhebelit (Allahu gofté
i kénaqur prej tij).

Qg e kané tepruar né kété drejtim, duke i dhéné mé shumeé
vend sesa duhet filozofisé — shén. i redaktorit.

por dhe shpjegimin e tij. Ata nuk e mésonin
Kuranin si fémijét, por mésonin kuptimet e tij. Ai i
cili nuk ndjek rrugén e tyre, atéheré ai flet nga
mendja e tij, dhe ai gé flet nga mendja e tij dhe nga
cfaré pretendon se éshté fe e Allahut, duke mos e
marré kété dije nga Kurani, ai éshté gjynahqaré,
edhe nése ia géllon. Kurse ai i cili e merr fené nga
Kurani dhe Suneti, ka shpérblim edhe nése gabon;
ndérsa nése ia qéllon, shpérblimin e ka té
dyfishté.”

Mé pas, né fage 217 shkruan: “Obligimi
éshté ky: ne duhet t'i dorézohemi plotésisht té
Dérguarit té Allahut (pagja dhe nderimi i Allahut
gofshin mbi té), si dhe t'i bindemi urdhrit té tij. Ta
marrim fjalén e tij duke e pranuar e vértetuar pa e
kundérshtuar me fantazi té koté, té cilén e quajmé
logjiké, apo té bartim polemika e dyshime, apo t'u
japim pérparési mendimeve té njerézve dhe asaj
gé garkullon né mendjet e tyre. Né e besojmé até
(pagja dhe nderimi i Allahut gofshin mbi té) né
gjykimin e tij; i dorézohemi plotésisht dhe i
bindemi, ashtu si¢ e besojmé Até gé e dérgoi me
cilési si: adhurimi, pérulja, mbéshtetja dhe
pendimi.”

Fjala pérmbledhése éshté se, muslimanét e
kané pér detyré qé té mos béjné asnjé dallim
ndérmjet Kuranit dhe Sunetit, pér nga aspekti i té
genurit detyrim mbéshtetja te té dy kéto dy
burime, si dhe té ndértosh fené mbi to
njékohésisht; sepse te kéto dy burime éshté siguria
gé nuk té lé té devijosh majtas ose djathtas; duke u
ruajtur fort edhe nga rikthimi né humbje, si¢ e ka
shprehur njé gjé té tillé i Dérguari i Allahut (pagja
dhe nderimi i Allahut qofshin mbi t&): “Ju kam Iéné
dy gjéra; nuk do humbisni nése do té kapeni pas
tyre: Librin i Allahut dhe Sunetin tim. Kéto té dy nuk
do ndahen derisa té vijné né ligenin tim ditén e

gjykimit“”.12

Pasi pérmendém gjithé kétég, besoj se éshté
normale té pohoj se Suneti, i cili ka kété réndési té
madhe né legjislacion, éshté vértetuar nga Profeti
(pagja dhe nderimi i Allahut gofshin mbi t&) me
rrugét akademike dhe me zinxhiré transmetimi té

ZE shénojné Maliku dhe Hakimi, me zinxhir transmetimi té
miré (hasen).

sakté, gjé qé éshté e njohur pér dijetarét gé
merren me studimin e hadithit dhe dijen rreth
personave qé e pércjellin até. Nuk béhet fjalé pér
ato hadithe gé gjenden né brendési té librave té
tefsir-it®, apo fikh-ut'®, apo né libra gé jané pér
nxitje dhe vérejtje e té tjeré té késaj natyre, sepse
brenda tyre ka shumé hadithe té dobéta e té
shpikura/sajuara. Por, Islami éshté i pastér nga kjo
kategori hadithesh, si¢ éshté rasti me hadithin pér
Harutin dhe Marutin dhe me historiné e
Garanikéve, ku uné kam béré njé shkrim té
posacém né lidhje me kété histori, e cila éshté e
botuar dhe kam treguar kotésiné e saj.15 Gjithashtu
kam punuar pér pérzgjedhjen e shumé haditheve
te libri im Silsiletu daife uel meudua ue etheruha
sejiu fil umme, gé deri tani kam arritur té mbledh
rreth katér mijé hadithe'® dhe, té& gjitha kéto

3 Komentimit té Kuranit
14Jurisprudencés Islame
> Libri titullohet Nesbul mexhanik fi nesfi kisatul garanik.
'8 Tani numri i tyre i ka kaluar pesé mijé. Allahu na ndihmofté
gé ta botojmé! (Falé Zotit, tani libri gjendet i ploté, ku shejhu
— Allahu e méshirofté — ka mbledhur rreth 6500 hadithe —
shén. i pérkthyesit).

hadithe jané té dobéta ose té shpikura/sajuara.
Deri tani jané botuar vetém peséqind hadithe."’

Eshté detyré pér njerézit e ditur dhe né
vecanti pér ata gé pérhapin fetvaté dhe fikh-un e
tyre, gé té mos marrin guximin pér té argumentuar
me ndonjé hadith pa u siguruar mé paré pér
vértetésiné e tij; pasi, librat e fikh-ut, gé lexohen
zakonisht, jané té mbushur me hadithe qé kané
probleme. Pér té mos folur pastaj pér ato hadithe
gé nuk kané asnjé faré baze, si¢ dihet njé gjé e tillé
nga dijetarét.

Uné nisa njé libér qé e shoh shumé té
réndésishém, qé éshté i dobishém pér ata qé
punojné me librat e fikh-ut, té cilin e kam titulluar
Hadithet e dobéta dhe té shpikura né librat bazé té
fikh-ut. Me ‘librat bazé’ té fikh-ut ka parasysh kéta
tituj:

i. El-Hiddjetu. Vepér e EI-Merginanit né fikh-
un hanefl.

7 Botimi i haditheve né kohé gé flasim éshté béré i ploté dhe
libri i shejh Albanit (Allahu e meshirofté) pérbéhet nga 11
véllime té médha, ku ka mbledhur rreth 4035 hadithe. Allahu
e shpérblefté imam Albanin pér mundin e tij! — shén. |
pérkthyesit.

ii. El-Mudevene. Vepér e Ibn Kasim né fikh-un

malik.

iii. Sherhul Vexhiz. Vepér e Rafi'i né fikh-un
shafi.

iv. EI-Mugni. Vepér e lbn Kudametu né fikh-un
hanbeli.

v. Bidajetul Muxhtehid. Vepér e lbn Ruxhd El-
Andalusit né fikh-un mukarene.®

Por, pér fat té keq nuk mé éshté dhéné
mundésia gé ta mbaroj kété nismé, sepse revista
El-Ua’jul Islam e Kuvaijtit, e cila dha premtimin pér
publikimin e materialeve, pasi e pa materialin nuk
e botoi.

E, meqé ky rast mé iku, ndoshta, me lejen e
Allahut té Lartésuar, mé jepet shansi né ndonjé
rast tjetér, gé& té pérpiloj njé metodologji
akademike té pérpikté pér véllezérit e mi té cilét
merren me fikh-un, gé té jeté né ndihmé té tyre, si
dhe t'ua lehtésojé njohjen e gradés sé hadithit
kurdo qgé té kthehen te librat kryesoré té

" Fikhul-mukaren ka té béjé me krahasimin mes

medhhebeve né njé c¢éshtje té caktuar, dhe daljen né njé
pérfundim pér mendimin mé té sakté — shén. pérkthyesit.

haditheve, kthim i cili do té jeté i patjetérsueshém;
duke shpjeguar vecorité dhe cilésité e tyre, dhe se
né cilin prej tyre mund té mbéshteten. Megjithaté,
Allahu éshté Ai i cili e jep suksesin!

Dobésia e hadithit té Muadhit gé ka té béje
me logjikén dhe ¢faré refuzohet prej tij

Para se ta mbyll fjalimin tim, mendoj se
éshté e nevojshme ¢gé t'u térheq vérejtjen
véllezérve qé jané té pranishém pér njé hadith gé
éshté i pérhapur, i cili pérmendet né librat e usal-it
dhe qé pak kané shpétuar pa e pérmendur kété
hadith. Duhet té tregojmé dobésiné gé ka ky
hadith né zinxhirin e transmetimit té tij, si dhe
kontradiktat gé ka me pérfundimin gé nxorém nga
ky fjalim, ku thamé se nuk lejohet qé té béjmeé
dallime né legjislacion mes Librit té Allahut dhe
Sunetit, dhe se éshté detyré qé t'i marrim gé té dy.
Qéllimi éshté pér hadithin e Muadhit (Allahu gofté
i kénaqur prej tij), kur i dérguari i Allahut (pagja
dhe nderimi i Allahut gofshin mbi té) e dérgoi né
Jemen dhe i tha:

“Me cfaré do té gjykosh?” — Tha: — Me
Librin e Allahut. — Ai i tha: — “E nése nuk do e gjesh
né librin e Allahut?” — Tha: — Me Sunetin e té

Dérguarit té Tij. — Pérséri i tha: — “E nése nuk do ta
gjesh né Sunetin e tij?” — Tha: — Do té jap
mendimin tim e nuk do neglizhoj. — Profeti tha:
“Falénderimi i takon Allahut i Cili i jep sukses
lajmétarit té Dérguarit té Tij pér até qé déshiron i
Dérguari.”

Sa i pérket dobésisé gé ka ky hadith né
zinxhirin e transmetimit té tij, nuk éshté ky vendi i
pérshtatshém pér ta shtjelluar, por uné e kam
sqaruar shumé garté, e ndoshta jam i pari qé e
kam béré njé gjé té tillé, né librin gé pérmenda mé
sipér.19 Por, tani do mjaftohem duke théné se
prijési i besimtaréve pér ¢éshtjet e hadithit, imam
Buhariu (Allahu e méshirofté), pér kété hadith ka
théné: “Hadith i refuzuar”. Dhe pas késaj, mé
lejohet gé té sqaroj kontradiktén gé pérmenda pak
mé lart, dhe them:

Hadith i Muadhit i vendos gjykatésit njé
metodé pér té gjykuar, e cila ka tri faza: nuk i
lejohet qé té gjykojé me logjikén e tij pérvegse kur
nuk arrin té gjejé dicka né Sunet, si dhe, nuk i
lejohet té gjykojé me Sunet vegse atéheré kur nuk
gjen dicka né Kuran. Kjo, sipas logjikés éshté

Y Silsiletu Daifetu uel Meudua, nr. 885.

metodé e sakté pér shumicén e dijetaréve, ndaj
kané théné se “nése vjen transmetimi bie poshté
logjika”. Por, pér sa i pérket Sunetit kjo nuk éshté e
sakté; sepse Suneti éshté gjykatés ndaj Librit té
Allahut dhe sqgarues i tij; ai e ka detyré gé té kérkoj
né Sunet edhe nése ai mendon se mund ta gjejé
até gjykim né Kuran, pikérisht pér shkak té asaj gé
ne trajtuam. Raporti i Sunetit me Kurani nuk éshté
si raporti i logjikés me Sunetin, assesi; por, duhet
gé Kurani dhe Suneti té konsiderohen njé bazé,
duke mos béré asnjéheré ndarje ndérmjet tyre,
sikundérse ka treguar pér kété fjala e tij (pagja dhe
nderimi i Allahut gofshin mbi té): “Dijeni se mua
mé éshté shpallur Kurani, por edhe dicka e
ngjashme me té” — dhe ka pér géllim Sunetin. Po
ashtu: “Nuk do té ndahen ata té dy (Kurani dhe
Suneti) derisa té vijné tek uné né ligenin tim Ditén e
Gjykimit”.

Ndaj, zévendésimi qé éshté pérmendur mes
tyre nuk éshté i sakté, sepse tregon ndarjen midis
tyre, dhe kjo éshté e koté, si¢c e sqaruam.

Kjo éshté ajo cka doja té térhigja vérejtjen
prej saj. Nése jam i sakté, éshté mirési e Allahut, e
nése kam gabuar, kjo mé takon mua.

E lus Allahun gé té na ruaj nga devijimi dhe
prej cdo gjéje gé nuk e kénaq Até!

Lutja joné e fundit éshté: falénderimi i
takon vetém Allahut, Zotit té botéve!

Pérmbajtja

